
1. VERKLÝSING 

1.0. ALMENNT 

Allir liðir undir þessum kafla, 1.0, eru greiðslulausir þ.a. allur kostnaður verktaka, vegna 
ráðstafana sem hann þarf að annast og lýst er, skal innifalinn í öðrum greiðsluliðum 
verksins. 

Bjóðandi skal kynna sér vel alla staðhætti á vinnusvæði því sem útboð þetta nær til áður 
en tilboð er gert.    

1.0.0. YFIRLIT 

Verkið felur í sér að setja upp snjósöfnunargrindur úr stáli, (snow fences) ofan 
upptakasvæðanna Skollahvilftar og Innra-Bæjargils á Flateyri. Áætlað er að vinna verkið í 
júlí-október 2021. 

Framleiðslu (hönnun og smíði) snjósöfnunargrinda er lýst í sérstakri verkefnislýsingu. Þar 
kemur fram að efni í snjósöfnunargrindur verður afhent á lagersvæði á Flateyri eða skv. 
nánara samkomulagi við verkkaupa. Framleiðandi efnis er Mair Wilfried GmbH, tengiliður 
er verkefnastjóri Framkvæmdasýslu ríkisins. 

Gert er ráð fyrir að í fyrstu verði snjósöfnunargrindur settar út og mældar í samstarfi 
framleiðanda og uppsetningarverktaka eins og nánar er lýst í grein 1.2.1 Útsetning og 
samráð við framleiðanda og verkkaupa. Niðurstöður þeirrar vinnu munu liggja fyrir áður 
en vinna hefst við borun fyrir undirstöðum.  

1.0.1. AÐKOMA TIL FLATEYRAR 

Flateyri tilheyrir sveitafélaginu Ísafjarðarbæ og stendur við Önundarfjörð. Frekari 
upplýsingar um sveitarfélagið eru á www.isafjordur.is. Bærinn er í 22 km fjarlægð frá 
Ísafirði. Flogið er milli Ísafjarðar og Reykjavíkur sex daga vikunnar.  

1.0.2. VINNUSVÆÐI 

Gert er ráð fyrir lagersvæði fyrir snjósöfnunargrindur að Stapa utan við Flateyri. Vegslóð 
liggur upp úr Dagverðardal á Þverfjall. Þar tekur við gömul línuslóð yfir í Bolungarvík sem 
mætti keyra á fjórhjóli. Leiðin eftir fjallinu er um 10 km að framkvæmdasvæði á Eyrarfjalli. 
Mögulegt er að nota hana til minni háttar flutninga háð leyfi umsjónamanns verkkaupa. 

Snjósöfnunargrindurnar skulu settar upp á Eyrarfjalli ofan upptakasvæðanna Skollahvilftar 
og Innra-Bæjargils í um 660 m hæð y.s.  

Grindur og annað efni skal flytjast með þyrlum. 

1.0.3. STAÐHÆTTIR 

Á vef Veðurstofu Íslands er skýrslan Hættumat fyrir Flateyri (VÍ greinargerð 04012, 2004) 
undir slóðinni:  

https://tendsign.com/buyer/show_offer.aspx?SellerProjectID=WM16BU6DxFu89CAjIQQSvQA=
http://www.isafjordur.is/


  Verklýsing 

Snjóflóðavarnir á Flateyri 
Uppsetning snjósöfnunargrinda  

  2 

 

https://www.vedur.is/media/vedurstofan/utgafa/greinargerdir/2004/04012.pdf.  

Í skýrslunni er m.a. að finna svæðislýsingu fyrir upptakasvæðin Innra-Bæjargil og 
Skollahvilft. Þar eru einnig upplýsingar um veðurfar, almennar landfræðilegar upplýsingar 
sem og úr snjóflóðasögu svæðisins. 

Fyrirkomulag snjósöfnunargrinda er sýnd á teikningu U61.06.111. 

1.0.4. GRUNDUNARAÐSTÆÐUR 

Fyrirkomulag snjósöfnunargrindanna má sjá á teikningu U61.06.111.  

Fyrirhugað uppsetningarsvæði er á ofan upptakasvæða Innra-Bæjargils og Skollahvilftar, 
um 200-300 m ofan fjallsbrúnar. Yfirborð svæðisins er þakið lausagrjóti. Jarðkönnun 
hefur ekki verið unnin á svæðinu en búast má við að fjallstoppurinn sé sambærilegur við 
fjallstopp ofan Patreksfjarðar, þar er fínefni er ekkert og þykkt grjótlags um 2 – 3 m [1]. 

1.0.5. VEÐURFAR OG SNJÓALÖG 

Veðurfar Vestfjarða er undir áhrifum af háum fjöllum, vogskorinni strönd og djúpum 
fjörðum, ásamt nálægð Grænlands. Snjóalög eru mikil á norðanverðum Vestfjörðum. 
Upptakasvæðin snúa í SV og snjósöfnun á sér helst stað í skafrenningi frá NA-ANA og þegar 
snjóar í stillum. 

Í byggð er jörð að jafnaði þakin snjó að meira en hálfu leyti fram í maí og fram í júní í 
fjöllum og að vegna bleytu sé fjallstoppurinn óökufær þar til í júlí. Að meðaltali má reikna 
með að vinnufært sé á svæðinu frá 1. júlí til 1. okt. en frávik geta verið veruleg. 

1.0.6. GÖGN 

Bjóðandi skal skila inn eftirtöldum gögnum áður en gengið er til samninga: 

• Nákvæmum upplýsingum um sementsefju sem ráðgert er að nota við grautun, 
blöndu hennar og grautunaraðferð sem verktaki hyggst nota við verkið.  

• Upplýsingum um verkáætlun og öryggisáætlun við uppsetningu 
snjósöfnunargrinda. 

• Upplýsingum um gæðaáætlun og gæðaeftirlit sem hann hyggst setja upp við 
grautun og uppsetningu bergfesta fyrir snjósöfnunargrindurnar.  

• Upplýsingum um framkvæmd á togprófum. 

Gerð er grein fyrir gögnum sem skila á með tilboði í kafla 0.4.2 – Fylgigögn með tilboði, 
í útboðs- og samningsskilmálum. 

1.0.7. HÖNNUNARFORSENDUR OG REYNSLA 

1.0.7.1. Staðlar, lykilupplýsingar 

Staðlar, reglur, handbækur og skýrslur sem vísað er í útboðsgögnum gefa til kynna þá nákvæmni, 
gæði, efnisflokka, vikmörk o.s.frv. sem miða skal framkvæmdir við. Fara skal eftir nýjustu útgáfu 

viðkomandi gagna. Nota má aðra staðla, reglur og handbækur en vísað er til, enda séu þau jafngild 
hinu og samþykkt af verkkaupa áður en vinna hefst. 

Eftirfarandi er listi yfir staðla, reglugerðir og handbækur og skýrslur sem bjóðendur þurfa 
að kynna sér og verktaki að vinna eftir: 

[1]  Verkís, „Jarðkönnun vegna snjósöfnunargirðinga á Patreksfirði. Minnisblað nr. MB-

0575,“ Unnið á Verkís fyrir Framkvæmdasýslu ríkisins, Reykjavík, 2016. 

[2]  EISLF, „Richtlinien für den Lawinenverbau im Anbruchgebiet / BUWAL, 

Eidgenössische Forstdirektion, WSL,“ Eidgenössisches institut für Schnee- und 

Lawienforschung, Bern, 1990. 

[3]  Stefan Margreth, „Defense structures in avalanche starting zones. Technical guidline 

as an aid to enforcement. Environment in practice no. 0704.,“ WSL. Swiss Federal 

Institute for Snow and Avalanche Research, SLF, Davos, 2007. 

[4]  Tómas Jóhannesson, Stefan Margreth, „Adaption of the Swiss guidelines for 

supporting structures for Icelandic conditions.,“ Veðurstofa Íslands, Reykjavík, 1999. 

[5]  Tómas Jóhannesson, „Addendum to the "Adaption of the Swiss Guidelines for 

Supporting Structures for Icelandic Conditions",“ Veðurstofa Íslands, Reykjavík, 

2003. 

[6]  Vegagerðin, Orion ráðgjöf, Snjósöfnunargrindur. Handbók, Reykjavík: Vegagerðin, 

2000.  

[7]  Vegdirektoriatet, Veger og drivsnø. Veiledning, Norge: Statens vegvesen, 2014.  

[8]  Ronald D. Tabler, „Snow Fence Guide,“ Stratetic Highway Research Program. 

National Research Council., Washington, DC, 1991. 

[9]  Verkís, „Tillögur að verkefnum á Flateyri sumar 2021 og mat á kostnaði. Minnisblað 

nr. 202150.,“ Unnið á Verkís fyrir Ofanflóðasjóð og Ísafjarðarbæ, Reykjavík, 2021. 

[10]  ÍST EN ISO 5817, „Welding - Fusion-welded joints in steel, nickel, titanium and 

their alloys (beam welding excluded) - Quality levels for imperfections“. 

[11]  ÍST EN 10160, „Ultrasonic testing of steel flat product of thickness equal or greater 

than 6 mm (reflection method)“. 

[12]  ISO 80000-1, „Quantities and units - part 1: General“. 

[13]  ÍST EN ISO 9001, „Quality management systems - Requirements“. 

[14]  ÍST EN ISO 12944, „Paints and varnishes - Corrosion protection of steel structures 

by protective paint systems - Part 1 to part 8“. 

[15]  ÍST EN ISO 17637-2, „Non-destructive testing of welds - Visual testing of fusion - 

welded joints“. 

[16]  ÍST EN 17640, „Non-destructive testing of welds - Ultrasonic testing - Techniques, 

testing levels and assessment“. 

[17]  ÍST EN ISO 17637-2, „Non-destructive examination of welds - Radiographic testing 

- part 2: X- and gamma-ray techniques with digital detectors“. 

[18]  ÍST EN ISO 17636-1, „Non-destructive examination of welds - Radiographic testing 

- part 1: X- and gamma-ray techniques with film“. 

[19]  ÍST EN 10025, „Hot rolled products of structural steels - part 1 - 2“. 

[20]  ÍST EN ISO 1461, „Hot dip galvanized coatings on fabricated iron and steel articles - 

Specification and test mehods“. 

[21]  ÍST EN ISO 14713, „Guidelines and recommendations for the protection against 

corrosion of iron and steel in structures - part 1 - 3“. 

[22]  S. Þóraðarson, „Eyrarfjall ofan Flateyrar. Athugun á forsendum fyrir 

snjósöfnunargirðingum til þess að draga úr snjóflóðahættu. Minnisblað.,“ Vegsýn 

2021-02-14, Reykjavík, 2021. 

[23]  G. N. Petersen, „Vetrarúrkoma á Eyrarfjalli samkvæmt ICRA endurgreiningunni. 

Greinargerð GNP2021-01.,“ Veðurstofa Íslands, Reykjavík, 2021. 

[24]  ÍST EN 206 + A1:, „Concrete specification, performance, production and 

conformity“. 

[25]  ÍST EN 14199, „Execution of special geotechnical works - Micropiles“. 

 

Árið 2007 voru reglur svissnesku snjóflóðarannsóknastofnunarinnar (WSL) frá 1990 [2] 
uppfærðar og endurútgefnar [3]. Til þess að tryggja samfellu á milli útgáfa er vísað í báðar 
í þessari verklýsingu. Þó skal bent á að í séríslenskum viðbótarreglum [4] er enn vísað í 
reglurnar frá 1990.  

Hægt er að sækja rafrænt eintak af endurútgefnum reglum á heimasíðu Bundesamt für 
Umwelt BAFU (www.bafu.admin.ch/publikationen/index.html). Frekari upplýsingar um 
reglur WSL má fá hjá Eidg. Forschungsanstalt für Wald, Schnee und Landschaft 
(http://www.wsl.ch).  

Íslenskir staðlar eru gefnir út af Staðlaráði Íslands, http://www.stadlar.is/.  

Viðbótar fræðslugögn frá Veðurstofu Íslands má m.a. nálgast á vef Veðurstofunnar, 
http://www.vedur.is/ofanflod/varnarvirki/; og gögn [2, 3, 4, 5, 6, 7, 8, 9] má óska eftir hjá 
verkkaupa.  

1.0.7.2. Mælieiningar 

Allar mælingar í þessu verki fylgja SI-kerfinu, skv. ISO 80000-1. 

1.0.7.3. Gæðamál 

Verktaki skal uppfylla kröfur um verkgæði eins og lýst er í kafla um frágang og gæði verks 
í útboðslýsingu.  

1.0.7.4. Teikningar og gögn lögð til af verkkaupa 

Teikningar Verkís meðfylgjandi þessu útboði veita upplýsingar um aðstæður á verkstað og 
sýna staðsetningu og fyrirkomulag fyrirhugaðra snjósöfnunargrinda.  

http://www.bafu.admin.ch/publikationen/index.html
http://www.wsl.ch/
http://www.stadlar.is/
http://www.vedur.is/ofanflod/varnarvirki/

Viðkomandi teikningar eru: 

Nr. Lýsing 

U61.06.110 Yfirlitskort af Vestfjörðum, Verkís 

U61.06.111 Fyrirkomulag snjósöfnunargrinda, Verkís 

U61.06.112 Staðsetning lagersvæðis og aðkomuvegar, Verkís 

2409-12 Snow Fence H5,00 mt. Flateyri Iceland, Mair Wilfried GmbH 

Teikningum er aðeins ætlað að vera upplýsandi um verkið og gilda ekki sem verkgögn við 
uppsetningu.  Nákvæm lega snjósöfnunargrinda getur breyst. 

Verkís veitir aðgang að eftirfarandi gögnum sem eru ætluð bjóðendum til upplýsinga um 
verkið. Einnig fylgja helstu upplýsingar frá framleiðanda snjósöfnunargrindanna. 

a) EISLF, 1990, „Richtlinien für den Lawinenverbau im Anbruchgebiet / BUWAL, 
Eidgenössische Forstdirektion“, Bern; WSL Swiss Federal Institute for Snow and 
Avalanche Research SLF. 

b) Stefan Margreth, 2007. Defense structures in avalanche starting zones. Technical 
guideline as an aid to enforcement. Environment in Practice no. 0704. Federal 
Office for the Environment, Bern; WSL Swiss Federal Institute for Snow and 
Avalanche Research SLF.  

c) Tómas Jóhannesson og Stefan Margreth, 1999. Adaptation of the Swiss 
guidelines for supporting structures for Icelandic conditions. Icelandic 
Meteorological Office. VÍ- G99013-ÚR07. Reykjavík.  

d) Tómas Jóhannesson, 2003. Addendum to the "Adaptation of the Swiss Guidelines 
for Supporting Structures for Icelandic Conditions" (IMO, Rep. G99013). Memo. 
Icelandic Meteorological Office. 

e) Verkís 2021. Tillögur að verkefnum á Flateyri sumar 2021 og mat á kostnaði. 
Minnisblað Verkís nr. ID 202150 unnið fyrir Ísafjarðarbæ og Ofanflóðasjóð.  

f) Vegagerðin, Orion ráðgjöf 2000. Snjósöfnunargrindur, handbók. Reykjavík. 

g) Ronald D. Tabler 1991. Snow Fence Guide. Stratetic Highway Research Program. 
National Research Council., Washington, DC. 

h) Vegdirektoriatet 2014. Veger og drivsnø. Veiledning, Norge: Statens vegvesen. 

i) Skúli Þórðarson. 2021. Eyrarfjall ofan Flateyrar. Athugun á forsendum fyrir 
snjósöfnunargirðingum til þess að draga úr snjóflóðahættu. Minnisblað. Vegsýn, 
2021-02-14. 

j) Guðrún Nína Petersen. 2021. Vetrarúrkoma á Eyrarfjalli samkvæmt ICRA 
endurgreiningunni. Greinargerð GNP/2021-01, Veðurstofa Íslands. 

k) Verkís. 2016. Jarðkönnun vegna snjósöfnunargirðinga [innsk. á Brellum á 
Patreksfirði]. Minnisblað Verkís nr. MB-0575 unnið fyrir Framkvæmdasýslu 
ríkisins. 

l) Ljósmyndir af uppsettum grindum á Brellum á Patreksfirði. 

1.0.7.5. Verkkröfur 

Ef verktaki þarf að heitgalvanhúða stál þá er sérstaklega bent á leiðbeiningareglurnar sem 
lýst er í reglum svissnesku snjóflóðarannsóknastofnunarinnar (WSL) [3], ásamt aðlögun 
þeirra að íslenskum aðstæðum [4, 5].   

Tæringarvarnir stálhluta sem standa ofan yfirborðs jarðar (corrosion protection of steel 
parts above ground) 

Galvanhúð stálhluta skal fullnægja kröfum í stöðlunum ÍST EN ISO 1461 og ÍST EN ISO 
14713. Fyrir stálþykktina >6 mm er gerð krafa um lágmarksþykkt galvanhúðunar (sbr. 
NOTE 8 í töflu 2 í ÍST EN ISO 14713 - 1, fyrir flokk C4 og endingartíma lengri en 20 til 40 ár). 
Staðallinn gerir kröfu um þykkari galvanhúð og því er stuðst við SS3583:1988. Krafa 
galvanhúðunar fyrir stálþykkt >6 mm er því 115 µm í meðalþykkt með lágmarksþykktina 
100 µm. 

Fyrir stálþykkt <6 mm er  þess krafist að þykktin fullnægi  gildum  í  töflu  í  NOTE  8  í  töflu  
2  á  bls.  11  í  staðli  ÍST  EN  ISO 14713. 

Tæringarvarnir stálhluta undir yfirborði jarðar (corrosion protection of subsurface steel 
parts) 

Festur og aðrir stálhlutar skulu vera með 2 mm viðbótarþykkt á hverja hlið yfirborðs þeirra 
til að bæta tæringarkröfur sem skilgreindar eru í kafla 5.2.4.3 á bls. 55 í svissnesku 
reglunum [3] (grein 42.3, bls. 55 í [2]). 

Þetta gildir fyrir allar hliðar flatra hluta og yfirborð hringlaga hluta. Til viðbótar skulu festur 
og aðrir stálhlutar vera heitgalvanhúðaðir samkvæmt stöðlunum ÍST EN ISO 1461 og ÍST 
EN ISO 14713. 

1.0.7.6. Reynslukröfur 

Verktaki skal leggja til verkmenntaðan mann, með reynslu og þekkingu af útsetningu og 
uppsetningu snjósöfnunargrinda eða stoðvirkja og skal hann stjórna allri uppsetningu 
þeirra. Gerð er krafa um að hann verði ávallt á staðnum meðan uppsetning fer fram. 

Verktaki skal leggja til verkmenntaðan mann, með reynslu og þekkingu af borun og 
grautun við sambærilegar aðstæður. Gerð er krafa um að hann verði ávallt á staðnum 
meðan borun fer fram. 

1.0.8. AÐSTAÐA OG STARFSMANNABÚÐIR 

1.0.8.1. Almennt 

Allir liðir undir kafla 1.0.8 eru greiðslulausir þ.e. allur kostnaður verktaka vegna ráðstafana 
sem hann þarf að annast og lýst er, skal innifalinn í öðrum greiðsluliðum verksins. Bjóðandi 
skal kynna sér vel alla staðhætti á vinnu svæði því sem útboð þetta nær til áður en tilboð 
er gert. 

1.0.8.2. Rafmagn 

Verktaki leggur til alla raforku sem þarf við framkvæmd verksins. 

Verktaki leggur til og setur upp allan nauðsynlegan búnað til dreifingar á raforkunni um 
vinnusvæðið, eins og umsvif hans segja til um. 

Verktaki ber ábyrgð á rafbúnaði sem er í hans umsjá og að opinberum ákvæðum sé 
fullnægt, þar með talið varðandi starfsfólk, tilkynningar um nýjan búnað og að rafbúnaði 
sé haldið við. 

1.0.8.3. Neysluvatn 

Verktaki sér um alla öflun vatns sem þarf vegna verksins.  

1.0.8.4. Frágangur á rusli og úrgangi 

Á meðan á framkvæmdum stendur skal verktaki halda vinnusvæðinu hreinu og snyrtilegu.  
Sorp og annan úrgang skal flytja burt af vinnu- og lagersvæði. Úrgang skal 
undantekningalaust geyma í lokuðum ílátum og flytja reglulega á sorpmóttöku. Þess skal 
sérstaklega gætt að olía eða önnur spilliefni fari ekki niður í jarðveg. Komi fyrir óhapp skal 
mengaður jarðvegur tafarlaust hreinsaður upp og hann fluttur úr fjallinu og honum komið 
fyrir í samráði við eftirlitsmann.   

1.0.8.5. Heilbrigðis- og slysaþjónusta 

Verktaki skal fylgja reglum um aðbúnað, hollustuhætti og öryggisráðstafanir á 
byggingarvinnustöðum og við aðra tímabundna mannvirkjagerð, auk viðeigandi ákvæða í 
samningum verkalýðsfélaga og vinnuveitenda. 

Verktaki skal, á eigin kostnað, skipuleggja skyndihjálp á vinnusvæði t.d. í samstarfi við 
björgunarsveit staðarins. Einnig skal verktaki á sinn kostnað leggja til og sjá um sjúkragögn 
á vinnusvæðinu.  

Heilbrigðisstofnunin Vestfjarða er Ísafirði og veitir almenna heilbrigðisþjónustu fyrir íbúa 
í Ísafjarðarbæ, Bolungarvík og Súðavíkurhreppi. 

Á Ísafirði er Fjórðungssjúkrahús, sem þjónar íbúum Vestfjarða og veitir íbúum 
fjórðungsins, gestum, ferðafólki og sjófarendum á Vestfjarðamiðum alla bráðaþjónustu 
sem og aðra sjúkrahúsþjónustu sem unnt er að veita með tilliti til mannafla, aðstöðu og 
annarra faglegra þátta. 

1.0.8.6. Brunavarnir og öryggisbúnaður 

Verktaki skal framfylgja öllum opinberum ákvæðum svo og ákvæðum í samningum 
verkalýðsfélaga og vinnuveitenda um brunavarnir og öryggisbúnað. 

Allur kostnaður vegna öryggisbúnaðar á vinnusvæðinu og vegna setu fulltrúa verktaka í 
öryggisráði ef þarf skal borinn af verktaka. 

1.0.8.7. Fjarskipti 

GSM-símasamband er á fjallsbrún Eyrarfjalls. Á fjallinu er Tetra samband en Tetra sendar 
eru á Þverfjalli. Óski verktaki að tengjast almennu símakerfi landsins að öðru leyti skal 
hann alfarið sjá um útvegun og kostnað vegna þess. 

1.0.8.8. Vegir á vinnusvæðinu 

Sjá kafla 1.0.2 Vinnusvæði. 

1.0.8.9. Frágangur 

Á meðan á framkvæmdum stendur, og eftir því sem við á út ábyrgðartímann, skal verktaki 
gæta þess að ekki safnist fyrir rusl og drasl á vinnu- og geymslustöðum. 

Áður en verkinu lýkur að fullu skal verktaki flytja aðstöðubú sitt í burtu frá vinnusvæðinu 
og hreinsa vinnusvæðið af öllu rusli og úrgangi. Fylla skal í eða jafna yfir rof á landi og skilja 
snyrtilega við. Umframefni sem skilja á eftir skal staflað eða haugsett á þann hátt sem 
fulltrúi verkkaupa fellir sig við. 

1.0.8.10. Vernduð svæði og umhverfisverndun 

Verktaki skal í öllu hlíta opinberum reglum og ákvæðum um umhverfisvernd og skal ávallt 
gera sér far um að vernda umhverfi á og við vinnusvæðin. Honum ber að forðast að valda 
öðrum tjóni eða ónæði vegna mengunar, hávaða eða annars sem vinnulag hans gæti 
orsakað. 

Vatnsverndarsvæði á Eyrarfjalli nær frá Klofningsdal til vesturs. Framkvæmdasvæðið nær 
ekki inn á fjarsvæði en það er um 200 m frá austurenda grindaraða, sjá Mynd 1. 

 
Mynd 1 Vatnsverndarsvæði á Eyrarfjalli skv. map.is/os í maí 2021 

1.0.9. ÖRYGGISMÁL 

1.0.9.1. Almennt 

Verktaki skal tryggja öryggi á vinnustað á verktíma. Vinnuaðstaða og verklag verktaka 
skulu miða að því að slysatíðni verði í algjöru lágmarki og það tjón sem af þeim hlýst verði 
sem minnst.   

Verktaki skal annast og kosta allar öryggisráðstafanir, sem nauðsynlegar eru.  

Allir sem staddir eru inni á framkvæmdasvæðinu skulu ávallt nota viðeigandi 
sýnileikafatnað og öryggisbúnað. 

Ekki er greitt sérstaklega fyrir öryggisráðstafanir og skal allur kostnaður sem af þeim hlýst 
vera innifalinn í einingaverði einstakra verkþátta. Einnig er reglum um öryggi, heilbrigði og 
umhverfi á vinnustað nánar lýst í kafla 0.7.5 útboðs- og samningsskilmála. 

1.0.9.2. Gögn 

Verktaki skal leggja fram öryggis- og heilbrigðisáætlun (ÖHU) og hún samþykkt af 
verkkaupa áður en vinna hefst. 

Ekki er gert ráð fyrir notkun sprengiefnis en komi til þess skal flutningur sprengiefnis, 
hvellhetta og sprengjuþráða vera skv. öryggisreglum vinnueftirlitsins og skal verktaki fá 
samþykki eftirlitsmanns verkkaupa fyrir geymslufyrirkomulagi sprengiefna og öryggi. 

Verktaki skal upplýsa fulltrúa verkkaupa ítarlega um allt er viðkemur borun og 
sprengiaðferðum (t.d. borholustærð, gerð sprengiefnis, hleðslu og aðrar viðeigandi 
upplýsingar). 

1.0.9.3. Öryggisfulltrúi  

Verktaki skal skipa hæfan, reyndan starfsmann sem öryggisfulltrúa. 

Öryggisfulltrúinn ber ábyrgð á öryggisáætlunum og skal sjá um innleiðslu og framkvæmd 
hennar. 

1.0.9.4. Neyðarhjálp 

Verktaki skal hafa sjúkrabúnað á vinnustað, sem er fullnægjandi að mati fulltrúa 
verkkaupa. 

1.0.9.5. Sprengingar 

Ekki er gert ráð fyrir sprengingum í verkinu en komi til þeirra skal verktaki uppfylla allar 
gildandi laga- og reglugerðarkröfur varðandi kaup, flutning, geymslu og meðhöndlun 
sprengiefna. 

Verktaki skal tímanlega afla nauðsynlegra leyfa fyrir kaupum, geymslu og notkun 
sprengiefna. Hann skal uppfylla kröfur, skilmála o.fl. sett fram í slíkum leyfum af viðeigandi 
yfirvöldum. 

Viðeigandi varúðarráðstafanir skulu gerðar til að vernda fólk, mannvirki og eignir á meðan 
á sprengingu stendur. Verktaka er sérstaklega bent á hættu sem getur stafað af 
grjóthruni af vinnusvæðinu með ófyrirsjáanlegum afleiðingum og skal hann kappkosta 
að hindra að slíkt geti gerst með almennri varkárni. 

Sprengiefni, hvellhettur og sprengiþræði skal geyma á öruggum stað þannig að lítil hætta 
sé á slysum, skemmdum eða þjófnaði. 

Allar sprengingar þurfa fyrirfram samþykki eftirlitsmanns verkkaupa og skulu útfærðar 
með þeim hætti að skaði verði sem minnstur. Ef þörf krefur skal nota sprengimottur til að 
koma í veg fyrir fljúgandi brot. Allt tjón vegna sprenginga ber verktaka að bæta á eigin 
kostnað. Samþykki fulltrúa verkkaupa á sprengiaðferð léttir á engan hátt ábyrgð verktaka 
á sprengingum. 

1.0.10. LANDMÆLINGAR OG ÚTSETNINGAR 

1.0.10.1. Almennt 

Verkkaupi ákveður staðsetningu snjósöfnunargrindanna og mun uppsetningarverktaki sjá 
um útsetningu grindanna í samráði við verkkaupa/eftirlitsmann. 

Uppsetningarverktaki skal leggja til starfsmann með reynslu og þekkingu af útsetningu 
snjósöfnunargrinda, mælingamann til útsetninga og mælinga ásamt mælitæki og 
nauðsynlegum búnaði. Þegar uppsetningarverktaki og verkkaupi hafa komið sér saman og 
ákveðið staðsetningu snjósöfnunargrindanna í landi með merkingum, t.d. með hælum eða 
á annan tryggan hátt, mun uppsetningarverktaki mæla inn allar staðsetningar 
snjósöfnunargrindanna með landmælingatækjum. Allar mælingar skulu vera í ISN93 og 
hæð í bæjarkerfi Flateyrar. Upplýsingar um fastmerki veitir fulltrúi verkkaupa. 

Uppsetningarverktaki skal skrásetja allar mælingar og útsetningar sem hann framkvæmir, 
annast úrvinnslu mælinga og skila eftirlitsmanni niðurstöðum mælinga í hnitaskrá innan 
tveggja vikna frá mælingu. Niðurstöður mælinganna skulu ávallt vera aðgengilegar 
eftirlitsmanni.  

1.0.10.2. Eftirlit með mælingum verktaka 

Verktakar skulu ávallt gefa eftirlitsmanni tækifæri til að vera viðstaddur mælingar á vegum 
verktaka. Eftirlitsmaður mun eins og þörf krefur staðfesta útsetningar framleiðanda og 
uppsetningarverktaka með eigin mælingum. Mælingar eftirlitsmanns skulu gerðar í fullu 
samráði við verktaka þannig að allar tafir vegna þeirra verði sem minnstar. Verktaki getur 
ekki farið fram á viðbótartíma fyrir verkið vegna tímabundinna tafa sem geta orðið vegna 
mælinga eftirlitsmanns enda sé ekki um óeðlilegar tafir að ræða. 

1.1. AÐSTAÐA OG REKSTUR VINNUSVÆÐIS 

Almennt 

Verktaki tekur við landi og vinnusvæði í því ástandi sem það verður og hann hefur kynnt 
sér áður en framkvæmdir hefjast. Hann skal flytja tæki og búnað til verksins á vinnusvæði 
í byrjun og halda vinnusvæði í góðu ástandi meðan á verki stendur.  

Verktaki skal ganga snyrtilega frá vinnusvæðinu við verklok. 

Aðstöðusköpun/vinnubúðir 

Verktaki skal leggja sér til nauðsynlegar vinnubúðir vegna verksins, s.s. flutning á þeim og 
rekstur, en staðsetning þeirra er háð samþykki fulltrúa verkkaupa. Slíkar búðir og annan 
búnað sem verktaki leggur til skal setja upp samkvæmt teikningum og eða áætlun sem 
eftirlitsmaður verkkaupa hefur samþykkt.  

Áætlað lagersvæðið er í Stapa þar sem framleiðandi afhendir efni í 
snjósöfnunargrindurnar. Verktaki ber ábyrgð á efni sem hann fær þangað afhent.  

Vinnusvæði og aðstaða 

Slóð liggur upp úr Dagverðardal í Skutulsfirði upp á Eyrarfjall. Eftir fjallinu er gömul 
línuslóð yfir til Bolungarvíkur. Hugsanalega er unnt að nýta hana til að ferja búnað með 

fjórhjólum eð öðrum farartækjum að framkvæmdasvæði í samráði við eftirlitsmann 
verkkaupa en gert er ráð fyrir að efni og búnaður sé fluttur með þyrlum. 

Verktaki leggur til allar geymslur, verkstæði, vinnuskúra og þess háttar húsnæði, sem hann 
þarf á að halda við verkið. Staðsetning og gerð þessa er háð samþykki fulltrúa verkkaupa. 
Verktaki skal hafa samráð við eftirlitsmann verkkaupa um staðsetningu lagersvæðis og 
hvar á lagersvæðinu skal afhenda efnið.  

Rekstur vinnusvæðis 

Umhirða á landi skal ávallt vera góð og skal verktaki fara að fyrirmælum eftirlitsmanns þar 
að lútandi. 

Verktaki skal sjá um að vatn safnist hvergi fyrir á svæðinu né uppistöður myndist þar og 
skal hann eftir atvikum haga framkvæmdum þannig að vatn hafi eðlilega framrás. Verktaki 
skal gera viðeigandi ráðstafanir til að koma í veg fyrir hættu af framrás vatns í fjallshlíðinni 
vegna aðgerða hans þar. 

Verktaki skal annast og kosta allar öryggisráðstafanir, sem nauðsynlegar eru. Við gerð 
öryggisáætlunar og framkvæmd öryggisráðstafana, skal verktaki hafa samráð við 
eftirlitsmann, lögreglu og Vinnueftirlit ríkisins. Verktaka er sérstaklega bent á hættu sem 
getur stafað af grjóthruni af vinnusvæðinu með ófyrirsjáanlegum afleiðingum og skal 
hann kappkosta að hindra að slíkt geti gerst með almennri varkárni.  

Verktaki skal sjá starfsmönnum sínum fyrir öllum nauðsynlegum öryggisbúnaði og sjá um 
að hann sé notaður í samræmi við reglur Vinnueftirlitsins þar að lútandi. 

Við allar öryggisráðstafanir, skal verktaki fara að gildandi lögum og reglum Vinnueftirlits 
ríkisins. 

Lokahreinsun 

Í verklok og áður en lokagreiðsla verður innt af hendi skal verktaki fjarlægja allar búðir, 
tæki og aðstöðu sem hann á og jafna og hreinsa búðasvæðið. Þá skal hann hreinsa og 
fjarlægja rusl og efnisleifar af vinnusvæðinu, svo að þar sé allt snyrtilegt að mati 
eftirlitsmanns. Þá skal verktaki skilyrðislaust lagfæra allar skemmdir sem hann hefur valdið 
á landi. 

Greiðsluliður 

Greidd verður heildarupphæð fyrir aðstöðu eins og lýst er í verklýsingu.  

Í verðinu er innifalinn allur kostnaður við aðstöðusköpun. Innifalið í þessum lið er 
flutningur tækja og búnaðar verktaka á vinnusvæði og uppsetning vinnubúða og 
annars sem verktaki hyggst nota við framkvæmdirnar.  

Í verðinu er innifalinn allur kostnaður við rekstur vinnubúða og þeirrar aðstöðu sem 
verktaki þarf á verktíma. Einnig skal innifalinn allur kostnaður vegna öryggisráðstafana 
í samræmi við öryggisáætlun, þar með talinn nauðsynlegur öryggisbúnaður 
starfsmanna skv. reglum Vinnueftirlits ríkisins.  

Í verðinu er einnig innifalin hreinsun og frágangur vinnusvæðis og brottflutningur 
vinnuskála að verki loknu ásamt hverri þeirri lagfæringu á skemmdum á landi sem 
verktaki hefur valdið og eftirlitsmaður segir fyrir um.  

Greitt verður fyrir flutning og aðstöðusköpun sem heild.  

Heildarverð fyrir þennan verkþátt má ekki vera yfir 10% af heildartilboðsupphæð.  

Greidd verða 40% af heildarupphæð þessa greiðsluliðs í upphafi verks þegar verktaki 
hefur búið sér til nauðsynlega aðstöðu til verksins á vinnusvæðinu, og flest þeirra tækja 
sem hann hyggst nota eru komin þangað. Eftir það verða jafnar greiðslur á 
verktímanum m.v. framvindu verks og 10% af upphæð greiðsluliðar við verklok. 

Nr.  Greiðsluliður  Eining 

1.1.1 Aðstaða og rekstur vinnusvæðis heild 

1.2. ÚTSETNING OG SAMSKIPTI VIÐ FRAMLEIÐANDA SNJÓSÖFNUNARGRINDA 

1.2.0. ALMENNT 

Gert er ráð fyrir að uppsetningarverktaki fari með fulltrúa framleiðanda 
snjósöfnunargrinda og eftirlitsmanni ásamt öðrum fulltrúum verkkaupa á verksvæðið eftir 
að tilboði er tekið og eins fljótt og aðstæður á verkstað leyfa, til þess að setja út 
snjósöfnunargrindur og mæla fyrir þeim (sjá kafla 1.0.10 Landmælingar og útsetningar) 
vegna endanlegrar hönnunar.  

Uppsetningarverktaki ákveður og útfærir staðsetningu snjósöfnunargrinda á verkstað í 
samráði og samstarfi við verkkaupa og fulltrúa framleiðanda. Í þessu felst m.a. að ákvarða 
staðsetningu einstakra bergfestinga og gera eftir því sem þörf krefur nauðsynlegar 
mælingar til að unnt sé að framleiða einstakar einingar mannvirkjanna þannig að þau falli 
að landslagi. Uppsetningarverktaki ber ábyrgð á að staðsetningin sé rétt m.t.t. til 
framleiðslunnar. Uppsetningaraðilinn skal leggja til verkmenntaðan mann með mikla 
reynslu og þekkingu við uppsetningu og útsetningu snjósöfnunargrinda. 
Uppsetningarverktaki leggur jafnframt til nauðsynlegan búnað til útsetningar og 
innmælinga. Þegar ofangreindir aðilar hafa komið sér saman og ákveðið staðsetningu 
snjósöfnunargrinda í landi með merkingum, t.d. með hælum eða á annan tryggan hátt, 
skal uppsetningaraðili mæla inn allar staðsetningar snjósöfnunargrinda og festipunkta 
bergfesta með landmælingatækjum. Uppsetningaraðili skal skila eftirlitsmanni 
niðurstöður mælinga í hnitskrá innan tveggja vikna frá mælingu. 

1.2.1. ÚTSETNING OG SAMRÁÐ VIÐ FRAMLEIÐANDA SNJÓSÖFNUNARGRINDA OG VERKKAUPA 

Verkið felst m.a. í að fara með fulltrúum verkkaupa og framleiðanda snjósöfnunargrinda 
á verkstað, setja út grindurnar og mæla fyrir uppsetningu þeirra vegna nauðsynlegs 
undirbúnings fyrir uppsetningar snjósöfnunargrinda eins og lýst er að ofan í kafla 1.2.0 
Almennt. Þess er krafist, að af hálfu uppsetningarverktaka starfi aðili með mikla reynslu 
og þekkingu af uppsetningu snjósöfnunargrinda og að sá aðili taki þátt í útsetningu 
grindanna. Niðurstöðum mælinga ásamt úrvinnslugögnum skal  skilað í hnitaskrá á 
tölvutæku formi sem eftirlitsmaður samþykkir innan tveggja vikna frá mælingu. 
Verkkaupi ákveður og samþykkir endanlega staðsetningu undirstaða og akkera í samráði 
við uppsetningarverktaka og fulltrúa framleiðanda.  

Greiðsluliðir 

Greitt verður fyrir þennan verklið fyrir útsetningu og samráð sem innifelur vinnu á 
verkstað. 

Fyrir útsetningu og samráð verður greitt fyrir vinnutíma, unnin rauntíma á verkstað, 
ISK/klst. sem fer í samráð og samvinnu á verkstað í fjallinu með eftirlitsmanni 
samkvæmt uppgefnu einingarverði. 

Kostnaður vegna mælitækja og hverskyns búnaðar sem þarf til að ljúka verkinu skal 
innifalinn í þessum greiðslulið. 

 Nr.  Greiðsluliður Eining 

1.2.1.1 Útsetning og samráð  klst. 

1.3. UNDIRSTÖÐUR 

1.3.0. ALMENNT 

Verktaki skal hafa tiltækt á framkvæmdarsvæðinu nauðsynlegt vinnuafl, tæki og efni fyrir 
borun og grautun fyrir bergfestur í samræmi við verklýsingu sömu verkliða. 

Fyrir reynslukröfur er bent á kafla 1.0.7.6. 

Verktaki skal ákvarða dýpi borhola ásamt blöndun og þéttleika grautar að höfðu samráði 
við og með samþykki fulltrúa verkkaupa. 

1.3.1. GRUNDUN 

Borun 

Gert er ráð fyrir að bergfestur verið boraðar í gegnum laus jarðlög og niður í klöpp.  

Bora skal fyrir bergfestum snjósöfnunargrinda. Gera má ráð fyrir að bergfestan verði 
stálrörprófíll Ø76x8x4000 mm, s.k. „micropile“. Verktaki skal skrá ítarlega allar helstu 
upplýsingar um borun og skila daglega til fulltrúa verkkaupa, skv. Annex D í ÍST EN 14199. 
Í skýrslu skal m.a. koma fram: 

• Númer borholu. 

• Nafn og gerð festu. 

• Dag- og tímasetning borunar (upphaf og endir). 

• Staðsetning, hæð, halli og lengd borholu. 

• Borholuvídd og gerð borkrónu. 

• Gerð og lengd fóðringar þar sem það á við. 

• Lengd stálrörprófíls. 

• Grunnvatnsborð. 

• Lýsing borunar, borhraði og gangur borstrengs eftir atvikum s.s. rykkjóttur, mjúkur, 
ójafn, stöðugur o.s.frv. 

• Dýpi á klöpp.  

• Mat borstjóra og lýsing á jarðmyndunum sem borað er í svo sem staðsetning 
holrýma, lagmóta, sprungna, hvort þær eru fylltar ummyndunum eða ekki og aðrar 
upplýsingar viðkomandi borun ef ástæða þykir til. 

• Nafn og undirskrift borstjóra. 

Bortæki og boraðferðir skulu miðaðar við að holrými umfram borkrónu eða hrun í holum 
sé í lágmarki. Notkun feiti eða annarrar smurningar við borun er ekki leyfð. Ídæling 
sementsefju til styrkingar borhola er leyfileg að höfðu samráði við fulltrúa verkkaupa. 

Ef skilin er eftir stál eða plastfóðring í borholu má lengd þessarar fóðringar mest vera 1 m, 
en þar sem full festa næst í klöpp má fóðringin ná niður að klöpp. Þetta verður 
endurskoðað með hliðsjón af niðurstöðum togprófa.  

Við mælingu á lengd borunar í klöpp, skal þess gætt að á yfirborði séu ekki steinar eða 
stórgrýti, sem eru lausar frá berggrunni hlíðarinnar. Í slíkum tilvikum er bordýpt mæld frá 
heillegu klapparyfirborði. Leiki vafi á stöðugleika klapparyfirborðs, skal leita samráðs við 
eftirlitsmann. Ekki er greitt aukalega fyrir brjóta frá klöpp þar sem nauðsynlegt er fyrir 
borun. 

Prófanir á togstyrk 

Verktaki skal framkvæma próf á togstyrk (pull-out test) til þess að hægt verði að sannreyna 
að styrkur festinga sé nægur miðað við forskrift um bordýpt. Verktaki skal leggja fram 
lýsingu á því hvernig hann hyggst framkvæma togprófin. Í hverju prófi skal togstyrkurinn 
ná að lágmarki 200 kN. Fulltrúi verkkaupa getur farið fram á, eftir því sem við á, að gerð 
verði togpróf til frekari könnunar á togstyrk bergfesta. Fulltrúi verkkaupa og verktaki skulu 
í samvinnu velja heppilegan stað fyrir prófun á togstyrk, og ákveða fyrirkomulag prófunar 
þannig að hún veiti raunhæft mat á togstyrk við samsvarandi aðstæður í grindalínunum.  

Öllum prófunum á togstyrk skal lokið áður en borun og grautun er heimiluð. 

Greitt verður fyrir öll togpróf sem talin eru nauðsynleg, og eru samþykkt af fulltrúa 
verkkaupa og uppfylla kröfur sem hér er lýst. Varðandi togpróf er ítrekuð ábyrgðarkrafa á 
hendur verktaka, sem fjallað er frekar um í kafla 1.4.1 Uppsetning snjósöfnunargrinda. 

Grautun 

Bergfestur fyrir snjósöfnunargrindur skulu steyptar fastar í borholur með grautun, 
svonefndum boltagraut. Grautun á stálrörsprófíl skal vera skv. IST EN 14199. 

Boltagrautur skal uppfylla eftirfarandi kröfur eða vera jafngóður að mati fulltrúa 
verkkaupa: 

• Boltagrautur skal vera C40/50-04- XC2+XF1+XA2 en engar kröfur eru gerðar um 
loftinnihald. 

Skýringar: XC2: Blautt sjaldan þurrt, algengt í undirstöðum. Tæring vegna 
kolsýringar, XF1: Lóðréttir steypufletir sem verða fyrir úrkomu og frosti án 
afísingarefnis, XA1: Lítillega áreitið efnaumhverfi frá náttúrulegum jarðvegi og 
grunnvatni.  

• Flæði boltagrauts skal vera í samræmi við forskrift frá framleiðanda (t.d. ÍMÚR 
Boltagrautur frá BM Vallá þar sem flæðið skal vera 185 mm +/- 10 samkvæmt ÍST 
EN 1015-3:1999) eða sambærilegur boltagrautur. Verktaki skal leggja fram 
upplýsingar um flæði áður en grautun hefst og hafa búnað til þess að mæla hann 
reglulega til þess að fylgjast með að samsetning grautunarblöndu sé rétt. 

• Rýrnun grauts vegna útþornunar skal halda í lágmarki með réttri aðhlynningu og 
verndun á hörðnunartíma (yfirbreiðsla í 7 daga, vökvun í 3 daga) eða í samræmi 
við ráðgjöf frá framleiðanda.  

• Mikilvægt er að festifletir séu hreinir, þ.e. lausir við olíu, ryk og annað lauslegt í 
rýminu sem fylla á. Best er ef festifletir eru rakir en bleytu/vatn, t.a.m. í borholum, 
á að fjarlægja (sbr. tækniblað) þar sem hún getur rýrt viðloðun við fletina.  

Meðan á grautun stendur skal verktaki skrá ítarlega allar helstu upplýsingar um 
framkvæmdina og afhenda fulltrúa verkkaupa skýrslu innan sólarhrings eftir að grautun 
er lokið. Upplýsingar í skýrslu skulu vera í samræmi við ÍST EN 14199, Annex D og kafla 

10 og eftirfarandi upptalningu: 

• Númer og staðsetning borholu. 

• Dag- og tímasetning grautunar (upphaf og endir). 

• Grautunaraðferð. 

• Grautunarefni (blanda). 

• Rennsli ídælingar [l/m]. 

• Þrýstingur [bar]. 

• Magn grauts [l]. 

• Magn þurrefnis [kg]. 

• Flæðimæling á fallbretti. 

• Grunnvatnsborð. 

• Athugasemdir grautstjóra. 

• Nafn grautstjóra. 

• Undirskrift staðarstjóra. 

Að jafnaði skal dæla graut frá holubotni og tryggja þannig að grautun nái frá botni holu og 
upp úr samkvæmt viðmiðunum sem fram koma í ÍST EN 14199 og Adaptation of the Swiss 
Guidelines for Icelandic conditions [4] með síðari viðbótum, Addendum to the "Adaptation 
of the Swiss Guidelines for Supporting Structures for Icelandic Conditions" [5].  

Greiðsluliður 

Greitt er fyrir borun eftir dýpt á klöpp mælt frá yfirborði í stefnu borholunnar. Ekki er 
greitt sértaklega fyrir fóðrun borhola, hvorki tímabundna né varanlega fóðringu. 
Grautun samkvæmt 0 skal vera innifalin í einingaverði fyrir borun og greiðist ekki fyrir 
umframmagn sem getur orðið við erfiðar aðstæður. Heildarverð fyrir þennan verkþátt 
má ekki vera yfir 60% af heildartilboðsupphæð.  

Greitt verður fyrir hvert framkvæmt togpróf bergfesta skv. framangreindri lýsingu. 
Hvert fullnægjandi togpróf að framlagðri skýrslu telst sem próf. Innifalinn í 
einingarverði togprófa skal vera allur tilheyrandi kostnaður en kostnaður við borun og 
grautun er skv. einingarverði í 1.3.1.1. Greitt er fyrir borun vegna togprófs skv. 
viðeigandi greiðslulið í 1.3.1.2. 

 

Nr.  Greiðsluliður  Eining 

1.3.1.1  Lóðrétt borun og grautun 

a) Dýpt 4 m stk. 

  

1.3.1.2  Prófun á togstyrk  stk. 

1.4. UPPSETNINGARVINNA 

1.4.0. ALMENNT 

Allir liðir undir þessum kafla, 1.4.0, eru greiðslulausir þ.a. allur kostnaður verktaka, vegna 
ráðstafana sem hann þarf að annast og lýst er, skal innifalinn í öðrum greiðsluliðum 
verksins. 

1.4.0.0. Landmælingar/útsetning verktaka 

Verktaki skal afhenda verkkaupa hnitskrá af fyrirhugaðri staðsetningu snjósöfnunargrinda 
eins og lýst er í kafla 1.2 Útsetning og samskipti við framleiðanda snjósöfnunargrinda, áður 
en uppsetning hefst og innan tveggja vikna frá mælingu. 

1.4.0.1. Efnisgæði 

Allt efni skal vera samþykkt af fulltrúa verkkaupa sem getur krafist þess að verktaki leggi 
fram vottorð um gæði alls efnis sem notað er í verkinu. 

1.4.0.2. Meðferð snjósöfnunargrinda 

Kostnaður við flutning efnis frá lagersvæði á verkstað skal innifalinn í kostnaði við 
uppsetningu sem og allur kostnaður vegna öflunar og flutnings efnis sem ekki er lagt til af 
verkkaupa. 

Verktaki skal fara gætilega með snjósöfnunargrindurnar við flutning þannig að þær 
skemmist ekki, sér í lagi að ekki komi skemmdir á heitgalvanhúðun þeirra. Verktaki skal 
lagfæra allar þær skemmdir sem verða af hans völdum á snjósöfnunargrindum, t.d. vegna 
flutnings efnisins frá lagersvæði að uppsetningarstað. 

Skemmdir á heitgalvanhúð skal hreinsa og bletta með tveimur umferðum af sinkmálningu. 
Þurrfilmuþykktin skal vera a.m.k. 300 µm. Fulltrúi verkkaupa skal samþykkja aðferðina 
sem notuð verður við viðgerðina. 

1.4.0.3. Samsetning snjósöfunargrinda 

Snjósöfnunargrndurnar skulu vera boltaðar saman með heitgalvanhúðuðum boltum skv. 
kröfum sem koma fram í Adaptation of the Swiss Guidelines for supporting structures for 
Icelandic conditions [4]. 

Ekki er gert ráð fyrir að það þurfi að rafsjóða á uppsetningarstað en ef þörf er á, þá er bent 
á eftirfarandi kröfur um suðuvinnu. 

Að því er tekur til suðusaums stáleininga, hvort sem um er að ræða stúfsuðu eða 
kverksuðu, er gerð krafa um suðuflokk C skv. staðlinum ÍST EN ISO 5817. 

Verkkaupi áskilur sér rétt, meðan á verkinu stendur, til þess að láta sjónmeta suður skv. 
ÍST EN ISO 17637, gera á þeim hljóðbylgjupróf skv. ÍST EN ISO 17640 eða taka af þeim 
röntgenmyndir skv. ÍST EN 17636 - 1-2, allt eftir því sem best hentar hverju sinni. Komi í 
ljós gallar við þessar prófanir, ber verktaka að bæta þá verkkaupa að kostnaðarlausu, 
greiða kostnað við endurteknar prófanir og gera ráðstafanir til að slíkir gallar komi ekki 
fyrir aftur. Sá sem soðið hefur gölluðu suðuna, skal leggja fram nýtt hæfnisvottorð áður 
en sá sami heldur áfram störfum við verkið. Við endurtekna galla hjá sama suðumanni, 
skal hann látinn hætta störfum, ef eftirlitsmaður krefst þess. 

1.4.1. UPPSETNING SNJÓSÖFNUNARGRINDA 

Setja skal upp snjósöfnunargrindur í samræmi við þær tillögur koma fram á teikningu 
U61.06.111.  

Heildarmagn 5 m hárra snjósöfnunargrinda er 300 m.  

Snjósöfnunargrindurnar eru smíðaðar úr heitgalvanhúðuðu stáli. Grindurnar skal setja 
saman með heitgalvanhúðuðum festingum. Upplýsingar frá framleiðanda með 
leiðbeiningum um uppsetningu snjósöfnunargrinda, dæmigerðum teikningum af hans 
framleiðslu og myndum af uppsettum snjósöfnunargrindum sem hann hefur framleitt 
mun liggja fyrir. Hönnun grinda er eins og á Brellum á Patreksfirði, nema hæð grinda er 5 
m á Flateyri. 

Fyrir reynslukröfur er bent á kafla 1.0.7.6 Reynslukröfur. 

Greiðsluliðir 

Greitt verður fyrir hvern lengdarmetra af uppsettum snjósöfnunargrindum, ISK/m, 
samkvæmt einingarverði í tilboðsskrá fyrir uppsetningu snjósöfnunargrinda. Í 
tilboðsskrá kemur fram mat fulltrúa verkkaupa á heildarlengd snjósöfnunargrinda fyrir 
hvern greiðslulið. 

Mælilína  lengdar snjósöfnunargrindar er útsetningalína við jörðu, og skal mælt að og 
frá ystu brún snjósöfnunargrindaraða. Op í röðum, stærri en 2 m skulu dregin frá lengd. 
Þar sem brot kunna að koma fyrir í snjósöfnunargrindalínum með tilheyrandi lítils 
háttar lengingu einstakra  stálhluta í grindinni skal kostnaður vegna þeirrar aukningar 
á stáli vera innifalinn í mældri lengd við jörðu sbr. að ofan. Afskurður tengibanda skal 
innifalinn í einingarverði. 

Í einingarverði skal innifalinn allur uppsetningarkostnaður svo og kostnaður við efni, 
mælingar, útsetningar, festingar ef þarf og aðra fylgihluti ásamt flutningi alls efnis frá 
geymslusvæði á uppsetningarstað. 

Innifalið í einingaverði skal vera fylling að snjósöfnunargrindum eftir uppsetningu og 
frágangur lands ef notaðar eru þungar vinnuvélar við borun og uppsetningu. 

Nr.  Greiðsluliður   Eining 

1.4.1.1 Snjósöfnunargrindur, 5,0 m, uppsetning   m 

1.5. AUKAVERK 

Komi til aukaverka skal fylgja ákvæðum ÍST 30, þar að lútandi og reglum sem nánar er lýst 
í grein 0.5.3 í útboðs- og samningsskilmálum. Verktaki skal bjóða taxta fyrir annars vegar 
verkamenn og hins vegar einn taxta sem gildir fyrir sérfræðinga, iðnaðarmenn og 
tækjamenn. Taxtar skulu vera jafnaðartaxtar og ekki verður greitt aukalega þótt unnið sé 
utan dagvinnutíma. Tímagjaldið skal miðast við hvern unninn tíma. Taxtarnir skulu innifela 
allan kostnað svo sem allar samnings- og lögbundnar greiðslur ofan á laun, VSK, ferðir, 
fæði, álagningu, verkstjórn, kostnað vegna allra almennra handverkfæra o.s.frv. Þessir 
liðir verða teknir með í samanburði tilboða og verða hluti samningsins, en þó án þess að 
þeir komi til greiðslu nema um það verði samið vegna aukavinnu sem verkaupi óskar eftir 
að verði unnin. Álag greiðist ekki á það tímagjald sem verktaki býður í tilboði sínu. 

Greiðsluliður 

Greitt verður fyrir aukaverk skv. einingarverði og skal greiðslan taka til alls kostnaðar 
verktaka við viðkomandi verklið eins og nánar er lýst í grein 0.5.3 í útboðs- og 
samningsskilmálum.  

Aðeins er greitt fyrir rauntíma vinnu og skal öll verkstjórn innifalin í tímagjaldi tækja. 

Greitt verður samkvæmt eftirfarandi greiðsluliðum: 

Nr. Greiðsluliður Eining 

1.5.1 Verkamaður klst. 

1.5.2 Iðnaðarmaður/Tækjamaður klst. 

1.5.3 Sérfræðingur klst. 


